
Pomaganje u kupovini alkohola i ostalih 

zabranjenih stvari 
 

Pitanje: 

Koji je propis muslimana koji pomaže 

nemuslimana imetkom prilikom kupovine alkohola?  Ili 

ga odveze do neko  zla ili velikog grijeha? 

 

 

Odgovor: 

Hvala Allahu; 

Nije dozvoljeno pomaganje nevjernika niti 

muslimana prilikom kupovine alkohola ili drugih zala i 

grijeha i počinilac toga je gubitnik i grešnik. Allah nam je 

to zabranio u u Kur'anu rekavši: Potpomažite se na 

dobročinstvu i bogobojaznosti, a ne u grijehu i 

neprijateljstvu. (El-Maide, 2.) 

Allahov Poslanik, sallallahu alejhi ve sellem, je 

prokleo desetoricu ljudi koji su u vezi sa alkoholom. Enes 

ibn Malik kaže: Allahov Poslanik je zbog alkohola 

prokleo desetoricu: onoga ko pravi alkohol, ko 

pomaže u tome, ko ga pije, ko poslužuje, kome se 

poslužuje, ko ga toči, ko prodaje, ko se od njega hrani, 

ko ga kupuje i kome se kupuje.”1  

Hadis  je vjerodostojnim ocijenio šejh Albani u 

knjizi Sahihut-Tirmizi, broj 1041.  

                                                           
1 Et-Tirmizi, 1295., Ibn Madže, 3381. 

Ko pije alkohol ili pomaže prilikom pijenja biva 

dostojan prokletstva spomenutog u hadisu, i nije ti 

dozvoljeno da pomažeš nekoga prilikom pijenja alkohola 

ili drugih zabranjenih stvari.  

A Allah najbolje zna. 

 


